
АНТИ-МУЛЕРИАН ХОРМОН

Што претставува овој тест?

Кај жените, анти-мулериан хормон (скратено: АМХ) е произведен од гранулоза 
клетките на малите растечки фоликули. Со одредување  на неговата вредност во 
циркулацијата, може да се предвиди бројот на антрални и пре-антрални фоликули 
присутни во јајниците и истиот е независен од менструалниот циклус. Постои 
добар сооднос меѓу вредноста на АМХ во периферна крв, мерење на бројот на 
фоликули со вагинален ултразвук  и возраста на пациентката. 

За што се користи овој тест? 

Мерењето на АМХ се препорачува во различни состојби кај жените, како 
индикатор за природното намалување на оваријалната резерва. Во процесите на 
медицинско потпомогнато оплодување, мерењето на АМХ помага за одбирање на 
најсоодветна терапија за пациентот, со оптимизирање на контролирана оваријана 
стимулација избегнувајќи го и ризикот на хиперстимулација. Одредувањето на 
нивото на АМХ може да користи за мониторирање на оваријалната резерва кај 
млади девојки и жени кои на пример, имаат поминато гонадотоксичен третман на 
канцер. Кај жени со оваријални проблеми, мерењето на серумските нивоа на АМХ 
обезбедува подобра карактеризација за типот на оваријална дисфункција, особено 
хипергонадотропна ановулација асоцирана со оваријална инсуфициенција како на 
пример полицистичен оваријален синдром. 

Каков примерок е потребен?

Потребно е земање на примерок крв од пациентот. 

Како да се подготвам пред тестот?

Не е потребна претходна подготовка за тестот. Хормонот не е зависен од 
менструалниот циклус. 

Кои други тестови најчесто се испитуваат заедно со овој тест?

Со овој тест најчесто се испитуваат останатите репродуктивните хормони, особено 
FSH, LH, Estradiol, PRL како и TSH.Во зависност од состојбата на пациентот, докторот 
или специјалистот по медицинска биохемија може да препорача дополнителни 
тестови.

 


